
శ్రీవేంకటాచలమాహాత్మ్యము











		
మూఁడవదినం బుదయంబున సర్వభూపాలకోత్సవంబును,

దద్రాత్రి కల్పవృక్షోత్సవంబును, దన్మఱునాఁడు మోహినీ

వేషధరుం డైనహరికి నాందోళికోత్సవంబు నాఱవదినం బుద

యమున హనుమద్వాహనసంచారోత్సవంబును, తత్సాయం

కాలము వసంతోత్సవానంతరము సప్తమదినోదయంబుస

సూర్యప్రభోత్సవంబును, దద్రాత్రి చంద్రప్రభోత్సవంబును,

నెనిమిదవదినంబుస షోడశమహాదానాది విహితకృత్యంబులు

నడపి మఱియును.

	సీ.	
ఘనతరోన్నతముగఁ గనకాద్రితుల్యమై

        రంగునిగ్గుల నొప్పు రథమునందు

నెలవుగ శ్రీభూమి నీళలతోఁ గూడ

        హరి నుంచి బ్రహ్మాదు లలఘురథము

సాగించుచుండగ సకలదిక్పాలకుల్

        గరుడ గంధర్వ కిన్నరగణములు

సిద్ధవిద్యాధరుల్ సేవింప వేదదుం

        దుభులు మ్రోయఁగ మహాద్భుతము దనరఁ



	 







	తే.	
బారిజాతసుమంబు లా బ్రహ్మరథము

పైన రంభాదు లటఁ జల్లి పాడియాడి

కనులఁబండువగాఁ జూడఁగా ధరిత్రి

యందుఁగల మానవులు వేంకటాద్రిమీఁద.

	సీ.	
ధీరయుతుల్ వాసుదేవుని విజ్ఞాన

        సురుచిరభక్తులఁ జూడఁగాను

నుషనిషత్తులు చెప్పు చొగి స్మార్తు  లాహరిం

        జిత్స్వరూపమును లక్షింపఁగాను

		 ఈ పేజీలో చివరి మార్పు 27 జూలై 2021న 00:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

